
EVRÓPUÞINGIÐ OG RÁÐ EVRÓPUSAMBANDSINS HAFA,

með hliðsjón af sáttmálanum um starfshætti Evrópusambandsins, einkum 91. gr.,

með hliðsjón af tillögu framkvæmdastjórnar Evrópusambandsins,

eftir að hafa lagt drög að lagagerð fyrir þjóðþingin,

með hliðsjón af áliti efnahags- og félagsmálanefndar Evrópusambandsins (1),

að höfðu samráði við svæðanefndina,

í samræmi við almenna lagasetningarmeðferð(2),

og að teknu tilliti til eftirfarandi:

1)  Í hvítbók sinni frá 28. mars 2011, sem ber titilinn „Vegvísir að samevrópsku flutningasvæði – í átt að samkeppnishæfu 
og auðlindanýtnu flutningakerfi“, setti framkvæmdastjórnin fram markmið um „núllsýn“ en samkvæmt því ætti 
Sambandið nánast að koma alveg í veg fyrir dauðaslys í flutningum á vegum eigi síðar en 2050. Í því skyni að ná þessu 
markmiði er talið að tækni ökutækja muni eiga stóran þátt í því að stuðla að úrbótum á sviði öryggis við flutninga á 
vegum.

2)  Í orðsendingu sinni, sem ber titilinn „Leiðin til evrópsks umferðaröryggissvæðis: stefnumið um umferðaröryggi 2011-
2020“, lagði framkvæmdastjórnin enn fremur til að dauðaslysum á vegum í Sambandinu yrði fækkað um helming 
eigi síðar en 2020, þar sem upphafsárið er 2010. Í því skyni að ná þessu markmiði setti framkvæmdastjórnin fram sjö 
stefnumarkmið og tilgreindi aðgerðir til að gera ökutæki öruggari, áætlun til að fækka slysum og ráðstafanir til að 
bæta öryggi óvarinna vegfarenda, einkum ökumanna bifhjóla.

3)  Prófun á aksturshæfni er hluti af víðtækara kerfi sem tryggir að ástand ökutækja sé öruggt og viðunandi, með tilliti til 
umhverfisins, á meðan þau eru í notkun. Þetta kerfi ætti að ná til reglubundinna prófana á aksturshæfni ökutækja og 
tæknilegs eftirlits á vegum með ökutækjum, sem notuð eru til vöruflutninga á vegum, ásamt því að kveða á um aðferð 
við skráningu ökutækja, sem heimilar tímabundna niðurfellingu á leyfi til notkunar ökutækis í umferð á vegum, ef 
ökutækið er hættulegt umferðaröryggi. Reglubundin prófun ætti að vera helsta aðferðin til að tryggja aksturshæfni. 
Tæknilegt eftirlit á vegum með atvinnuökutækjum ætti aðeins að vera viðbót við reglubundna prófun.

4)  Heimila ætti aðildarríkjum að ákvarða strangari prófunarstaðla en þá sem settir eru í þessari tilskipun.

5)  Framfylgd ráðstafana vegna aksturshæfni getur falið í sér herferðir til vitundarvakningar, með áherslu á eigendur 
ökutækja og með það að markmiði að þróa góðar starfsaðferðir og venjur í kjölfar grunnskoðana ökutækja þeirra.

6)  Bilanir í tæknikerfum bíla hafa áhrif á umferðaröryggi og geta valdið árekstrum á vegum sem hafa í för með sér 
áverka eða dauðsföll. Hægt væri að draga úr þessum áhrifum með því að gera fullnægjandi úrbætur á prófunarkerfum 
fyrir aksturshæfni. Það myndi hjálpa ef annmarki á aksturshæfni ökutækis kæmi snemma í ljós, svo mögulegt sé að 
ráða bót á þessum annmarka og koma þar með í veg fyrir slys.

(*)  Þessi ESB-gerð birtist í Stjtíð. ESB L 127, 29.4.2014, bls. 51. Hennar var getið í ákvörðun sameiginlegu EES-nefndarinnar nr. 106/2015 frá 30. apríl 2015 
um breytingu á XIII. viðauka (Flutningastarfsemi) við EES-samninginn, bíður birtingar.

(1) Stjtíð. ESB C 44, 15.2.2013, bls. 128.
(2) Afstaða Evrópuþingsins frá 11. mars 2014 (hefur enn ekki verið birt í Stjórnartíðindunum) og ákvörðun ráðsins frá 24. mars 2014.

TILSKIPUN EVRÓPUÞINGSINS OG RÁÐSINS 2014/45/ESB

frá 3. apríl 2014

um reglubundnar prófanir á aksturshæfni vélknúinna ökutækja og eftirvagna þeirra og um 
niðurfellingu á tilskipun 2009/40/EB  (*)

7)  Ökutæki með biluð mengunarvarnarkerfi hafa meiri áhrif á umhverfið en ökutæki sem er viðhaldið á tilhlýðilegan 
hátt. Því myndi reglubundið fyrirkomulag prófana á aksturshæfni einnig stuðla að bættri umhverfisvernd með því að 
dregið yrði úr meðaltalslosun ökutækja.

8)  Aðildarríkin ættu að íhuga viðeigandi ráðstafanir til að koma í veg fyrir að átt sé við eða hróflað við, með neikvæðum 
afleiðingum, hlutum og íhlutum ökutækis sem gæti haft neikvæð áhrif á eiginleika ökutækisins, með tilliti til öryggis- 
umhverfisverndar, einkum með reglubundnum prófunum á aksturshæfni, þ.m.t. skilvirk viðurlög sem eru í réttu 
hlutfalli við brotið, letjandi og án mismununar.

9)  Síðastliðna tvo áratugi hafa kröfur, sem varða losun ökutækja vegna gerðarviðurkenningar, sífellt orðið strangari.  
Loftgæði hafa þó ekki aukist eins mikið og spáð var fyrir um að strangari losunarstaðlar fyrir ökutæki myndu hafa 
í för með sér, sérstaklega að því er varðar köfnunarefnisoxíð (NOx) og fíngerðar efnisagnir. Skoða ætti vandlega 
möguleikann á því að gera endurbætur á prófunarlotum, svo þær líkist aðstæðum á vegum, til að þróa framtíðarlausnir, 
þ.m.t. að ákveða prófunaraðferðir við mælingar á magni NOx og viðmiðunarmörk fyrir losun NOx.

10)  Innbyggð greiningarkerfi verða sífellt skilvirkari við mat á losun, að því er varðar ökutæki sem uppfylla losunarflokk 
Euro 6 og Euro VI, sem réttlætir að þau séu notuð sem jafngildi hefðbundinnar prófunarlosunar að því er varðar 
prófanir á aksturshæfni. Í því skyni að kveða á um notkun innbyggðra greiningarkerfa við prófanir á aksturshæfni 
ökutækja í losunarflokkum upp að Euro 5 og Euro V ættu aðildarríkin að geta heimilað þessa prófunaraðferð í 
samræmi við tilmæli framleiðandans og aðrar kröfur um slík ökutæki þar sem óháðir aðilar hafa sannprófað jafngildið, 
með tilliti til allrar viðeigandi löggjafar um gerðarviðurkenningu, eftir því sem við á.

11)  Nokkrir tæknistaðlar og kröfur, sem varða öryggi ökutækja, hafa verið samþykkt í Sambandinu. Nauðsynlegt er að 
tryggja að ökutæki uppfylli áfram öryggisstaðla fyrir tilstuðlan fyrirkomulags um reglubundnar prófanir á aksturs-
hæfni. Þetta fyrirkomulag ætti að gilda um tiltekna flokka ökutækja eins og skilgreint er í tilskipunum Evrópu þingsins 
og ráðsins 2002/24/EB (3), 2003/37/EB (4) og 2007/46/EB (5).

12)  Dráttarvélar á hjólum með hámarkshönnunarhraða yfir 40 km/klst. eru í auknum mæli notaðar í stað vörubifreiða 
í staðbundinni flutningastarfsemi og flutningum á vegum í atvinnuskyni. Hugsanleg áhætta af starfsemi þeirra er 
sambærileg þeirri sem stafar af vörubifreiðum og ökutæki í þeim flokki, sem eru aðallega notuð á opinberum vegum, 
ættu því að gangast undir prófun á aksturshæfni.

13)  Ökutæki, sem hafa sögulegt gildi, eiga að varðveita arfleifð þess tíma þegar þau voru framleidd og er litið svo á að 
þau séu nánast ekkert notuð á opinberum vegum. Það ætti að vera ákvörðun hvers aðildarríkis hversu oft prófanir á 
aksturshæfni slíkra ökutækja eru framkvæmdar. Það ætti einnig að vera á ábyrgð hvers aðildarríkis að setja reglur um 
prófanir á aksturshæfni annarra tegunda sérstakra ökutækja.

14)  Ökutæki, sem eru eingöngu notuð á afskekktum yfirráðasvæðum aðildarríkja, einkum á litlum eyjum með færri en  
5 000 íbúa eða á strjálbýlum svæðum þar sem búa færri en fimm íbúar á ferkílómetra, eru notuð við skilyrði sem 
geta krafist sérstaks fyrirkomulags fyrir prófanir á aksturshæfni. Aðildarríkin ættu því að hafa vald til að veita slíkum 
ökutækjum undanþágu frá gildissviði þessarar tilskipunar.

15)  Prófun á aksturshæfni er í höndum hvers ríkis og því ættu aðildarríkin að framkvæma þá starfsemi eða opinberir 
aðilar eða einkaaðilar sem falið er að framkvæma slíkar prófanir undir þeirra eftirliti. Aðildarríkin skulu ávallt bera 
ábyrgð á prófun á aksturshæfni, jafnvel þótt kerfi í hverju ríki heimili einkaaðilum, þ.m.t. þeim sem framkvæma 
einnig viðgerðir á ökutækjum, að framkvæma prófun á aksturshæfni.

(3) Tilskipun Evrópuþingsins og ráðsins 2002/24/EB frá 18. mars 2002 um gerðarviðurkenningu á vélknúnum ökutækjum á tveimur eða þremur hjólum og 
um niðurfellingu á tilskipun ráðsins 92/61/EBE (Stjtíð. EB L 124, 9.5.2002, bls. 1).

(4) Tilskipun Evrópuþingsins og ráðsins 2003/37/EB frá 26. maí 2003 um gerðarviðurkenningu á dráttarvélum fyrir landbúnað eða skógrækt, eftirvögnum 
þeirra og útskiptanlegum, dregnum tækjum ásamt kerfum þeirra, íhlutum og aðskildum tæknieiningum og um niðurfellingu á tilskipun 74/150/EBE 
(Stjtíð. ESB L 171, 9.7.2003, bls. 1.).

(5) Tilskipun Evrópuþingsins og ráðsins 2007/46/EB frá 5. september 2007 um ramma um viðurkenningu á vélknúnum ökutækjum og eftirvögnum þeirra 
og á kerfum, íhlutum og aðskildum tæknieiningum sem ætlaðar eru í slík ökutæki (Stjtíð. ESB L 263, 9.10.2007, bls. 1).

16)  Aðildarríkin ættu að hafa vald til að tilnefna prófunarstöðvar, sem eru staðsettar utan yfirráðasvæðis þeirra, til að 
framkvæma prófanir á aksturshæfni ökutækja sem eru skráð á yfirráðasvæði þeirra, ef þessar prófunarstöðvar hafa 
þegar fengið leyfi aðildarríkisins, þar sem þær eru staðsettar, til að framkvæma prófanir á ökutækjum.

17)  Afar áríðandi er að hafa aðgang að tækniforskriftum hvers ökutækis við skoðun á ökutækjum, sérstaklega að því 
er varðar íhluti sem snerta rafrænan öryggisbúnað þeirra. Af þessum sökum ættu framleiðendur ökutækja að veita 
aðgang að gögnum sem eru nauðsynleg við sannprófun á virkni íhluta sem tengjast öryggis- og umhverfismálum. 
Að sama skapi ætti að beita ákvæðunum um aðgang að upplýsingum um viðgerðir og viðhald í þessum tilgangi og 
veita skoðunarmiðstöðvum aðgang að öllum nauðsynlegum upplýsingum um prófanir á aksturshæfni. Gögnin ættu 
að innihalda upplýsingar sem gera kleift að vakta virkni öryggiskerfa ökutækisins þannig að mögulegt sé að prófa slík 
kerfi reglulega með tækniskoðun. Þetta er afar mikilvægt, sérstaklega að því er varðar rafeindastjórnkerfi, og ætti að 
ná til allra þeirra þátta sem framleiðandinn hefur komið fyrir.

18)  Þess er krafist að ökutæki, sem eru notuð á opinberum vegum, séu aksturshæf þegar þau eru í notkun.  Handhafi 
skráningarvottorðs og, eftir atvikum, rekstraraðili ökutækisins, ættu að bera ábyrgð á að halda því í aksturshæfu 
ástandi.

19)  Mikilvægt er fyrir umferðaröryggi og áhrif þess á samfélagið að ökutæki, sem eru notuð á vegum, séu í viðeigandi 
tæknilegu ástandi. Því ætti ekki að koma í veg fyrir að aðildarríkin leyfi frekari prófanir á aksturshæfni ef þau kjósa 
það.

20)  Til að gera ákveðinn sveigjanleika mögulegan fyrir handhafa skráningarvottorða og ökumenn ættu aðildarríkin að 
geta tilgreint nokkrar vikur þar sem reglubundnar prófanir á aksturshæfni eiga að fara fram.

21)  Á endingartíma ökutækis ættu prófanir að vera tiltölulega einfaldar, fljótlegar og ódýrar en á sama tíma skilvirkar 
þannig að þær uppfylli markmið þessarar tilskipunar.

22)  Prófanir á aksturshæfni skulu taka til allra atriða sem skipta máli fyrir sértæka hönnun, smíði og búnað ökutækisins 
sem prófað er. Ganga ætti út frá því að samhæfi á milli hluta og íhluta, eins og á milli hjóla og hjólnafa, sé afar 
mikilvægt öryggisatriði sem ætti að skoða við prófun á aksturshæfni.  Með skírskotun til þessara atriða og að teknu 
tilliti til núverandi stöðu í ökutækjatækni ætti að fella nútímarafeindakerfi ökutækja inn í skrána yfir þau atriði sem 
á að prófa. Í því skyni að samhæfa prófun á aksturshæfni ætti að ákveða þær prófunaraðferðir sem mælt er með fyrir 
hvern prófunaratriði.  Uppfæra ætti þessa atriði með tilliti til þróunar í rannsóknum og tækniframfara á sviði öryggis 
ökutækja.

23)  Til að greiða fyrir samhæfingu og tryggja samræmda staðla ætti að leggja fram skrá, sem er ekki tæmandi, yfir helstu 
ástæður fyrir bilun að því er varðar öll prófunaratriðin. Til að öðlast samræmt mat á ástandi ökutækisins, sem er 
prófað, ætti að meta bilanirnar, sem koma í ljós, á grunni sameiginlegs staðals.

24)  Til að beiting meginreglunnar um frjálsa för innan Sambandsins verði betri, að því er varðar endurskráningu ökutækis, 
ættu aðildarríki að viðurkenna skírteini um aksturshæfni sem önnur aðildarríki gefa út. Þetta ætti ekki að hafa áhrif 
á rétt aðildarríkis til að sannreyna skírteini um aksturshæfni og auðkenni ökutækis við endurskráningu og að krefjast 
þess að ný prófun á aksturshæfni fari fram samkvæmt þeim skilyrðum sem mælt er fyrir um í þessari tilskipun.

25)  Fölsun kílómetramæla telst vera brot sem varðar viðurlög þar sem þegar átt er við kílómetramælir getur haft 
í för með sér að mat á aksturshæfni ökutækis verði rangt. Skráning vegalengdar í skírteini um aksturshæfni og 
aðgangur skoðunarmanna að þeim upplýsingum ætti að greiða fyrir því hvort í ljós komi hvort hróflað hafi verið 
við kílómetramæli eða átt við hann með einhverjum hætti. Framkvæmdastjórnin ætti að hafa eftirlit með skiptum á 
upplýsingum varðandi álestur kílómetramæla á milli lögbærra yfirvalda í aðildarríkjunum.

26)  Gefa ætti út skírteini um aksturshæfni eftir hverja prófun. Það ætti m.a. að innihalda upplýsingar um auðkenni 
ökutækis og niðurstöður prófunarinnar. Niðurstöður úr prófun ættu að vera tiltækar á rafrænu formi. Aðildarríkin ættu 
að safna saman og geyma þessar upplýsingar í gagnagrunni, í því skyni að tryggja viðeigandi eftirfylgni með prófunum 
á aksturshæfni, einkum að því er varðar greiningu á niðurstöðum úr reglubundnum prófunum á aksturshæfni.

27)  Handhafi skráningarvottorðs og, eftir atvikum, rekstraraðili ökutækisins, sem gengst undir prófun á aksturshæfni þar 
sem annmarkar koma í ljós, ætti að bæta úr slíkum annmörkum án tafar, einkum ef í ljós kemur að umferðaröryggi 
stafar hætta af þeim. Ef um er að ræða hættulega annmarka getur verið nauðsynlegt að takmarka notkun ökutækisins 
þar til ráðin hefur verið bót á þessum annmörkum að fullu.

28)  Þegar ökutæki, sem hefur verið prófað, tilheyrir ökutækjaflokki, sem ekki ber að skrá í aðildarríkinu þar sem það 
hefur verið tekið í notkun, ætti að heimila því aðildarríki að fara fram á að sönnun fyrir því að prófun hafi farið fram 
sé sýnileg á ökutækinu.

29)  Til að tryggja að prófanir í öllu Sambandinu séu af miklum gæðum ætti að sannprófa prófunarbúnað, sem nota á í 
prófunum, viðhald hans og kvörðun, með vísan til forskrifta aðildarríkjanna eða framleiðenda.

30)  Mögulegt ætti að vera að nota annan búnað, sem endurspeglar tækniframfarir og -nýjungar, að því tilskildu að 
sambærilegar strangar gæðakröfur gildi um prófanirnar.

31)  Þegar aðildarríki veita leyfi fyrir prófunarstöðvum á sínu yfirráðasvæði ættu þau að taka tillit til þess að þjónusta í 
almannaþágu á sviði flutningastarfsemi er undanþegin gildissviði tilskipunar Evrópuþingsins og ráðsins 2006/123/
EB (6).

32)  Prófunarstöðvar ættu að tryggja hlutlægni og strangar gæðakröfur við prófanir á ökutækjum. Prófunarstöðvar ættu 
því, til að uppfylla lágmarkskröfur með tilliti til gæðastjórnunar, að uppfylla kröfurnar sem aðildarríkið, sem veitir 
leyfi fyrir prófunarstöðvar, mælir fyrir um.

33)  Strangar kröfur um prófanir á aksturshæfni gera ráð fyrir að starfsfólkið, sem framkvæmir prófanir, búi yfir mikilli 
færni og hæfni. Innleiða ætti starfsmenntakerfi, þ.m.t. grunnþjálfun og reglubundna upprifjunarþjálfun eða viðeigandi 
próf.  Setja ætti ákvæði um umbreytingartímabil til að auðvelda snurðulaus umskipti fyrir starfsfólk núverandi 
prófunarfyrirkomulags yfir í reglubundin upprifjunarnámskeið eða próf. Til að tryggja strangar kröfur um þjálfun, 
hæfni og prófun ætti að heimila aðildarríkjunum að mæla fyrir um viðbótarhæfni og samsvarandi kröfur um þjálfun.

34)  Við prófun á aksturshæfni ættu skoðunarmenn að starfa með sjálfstæðum hætti og hagsmunaárekstrar ættu ekki að 
hafa áhrif á álit þeirra, þ.m.t. mál sem eru efnahagslegs eða persónulegs eðlis. Því ætti ekki að vera beint samband á 
milli þeirra launa sem skoðunarmenn fá og niðurstaðna þeirra úr prófunum á aksturshæfni. Aðildarríkin ættu að eiga 
kost á að mæla fyrir um kröfur um aðgreiningu starfsemi eða að heimila einkaaðila að framkvæma bæði prófanir á 
aksturshæfni og viðgerðir á ökutækjum, jafnvel á sama ökutækinu, ef eftirlitsaðilinn hefur staðfest að hann telji að 
sýnt hafi verið fram á með fullnægjandi hætti að strangrar hlutlægni sé gætt.

35)  Ekki ætti að breyta niðurstöðum prófunar á aksturshæfni í viðskiptalegum tilgangi. Einungis ef niðurstöður prófunar á 
aksturshæfni, sem skoðunarmaður framkvæmir, eru augljóslega rangar, ætti eftirlitsaðilinn að geta breytt niðurstöðum 
þeirrar prófunar.

36)  Aðildarríkin ættu að koma á fót gæðatryggingarkerfi sem nær yfir leyfi, eftirlit, afturköllun, tímabundna niðurfellingu 
eða niðurfellingu leyfis til að framkvæma prófun á aksturshæfni, í því skyni að tryggja að ströngum gæðakröfum við 
prófanir sé viðhaldið til langs tíma.

(6) Tilskipun Evrópuþingsins og ráðsins 2006/123/EB frá 12. desember 2006 um þjónustu á innri markaðnum (Stjtíð. ESB L 376, 27.12.2006, bls. 36).

37)  Ekki ætti að líta svo á að faggilding prófunarstöðva, samkvæmt reglugerð Evrópuþingsins og ráðsins (EB) nr. 
765/2008 (7), sé skylda fyrir aðildarríkin.

38)  Í nokkrum aðildarríkjum eru fjölmargar prófunarstöðvar í einkaeigu sem hafa leyfi til að framkvæma prófanir á 
aksturshæfni. Til að tryggja skilvirkni upplýsingaskipta í þessu tilliti á milli aðildarríkjanna ætti að tilnefna tengiliði 
í hverju ríki.

39)  Prófun á aksturshæfni myndar hluta af  umfangsmeira reglufyrirkomulagi fyrir ökutæki á endingartíma þeirra, frá 
viðurkenningu þeirra með skráningu og skoðunum þar til þau eru úreld. Skipti á upplýsingum, sem finna má í rafrænu 
gagnasafni í hverju ríki og rafrænu gagnasafni framleiðenda, ættu að meginreglu til að vera viðleitni til að gera allt 
umsýsluferli ökutækja skilvirkara í því skyni að daga úr kostnaði og stjórnsýslubyrði. Framkvæmdastjórnin ætti að 
skoða hagkvæmni, kostnað og ávinning þess að koma á fót rafrænum vettvangi fyrir upplýsingar um ökutæki, með því 
að nýta sér þær lausnir í upplýsingatækni sem fyrir eru og hafa þegar verið teknar í notkun að því er varðar alþjóðleg 
gagnaskipti, til að lágmarka kostnað og koma í veg fyrir tvíverknað. Við þessa skoðun ætti framkvæmdastjórnin að 
íhuga hvernig væri best að tengja saman fyrirliggjandi kerfi í hverju ríki í því skyni að auðvelda lögbærum yfirvöldum 
í aðildarríkjunum, sem bera ábyrgð á prófunum, skráningu og viðurkenningu ökutækja, prófunarstöðva, framleiðenda 
búnaðar og ökutækjaframleiðenda, að skiptast á upplýsingum um gögn sem tengjast prófunum á aksturshæfni og 
álestur kílómetramæla.  Framkvæmdastjórnin ætti einnig að skoða hagkvæmni, kostnað og ávinning af því að safna 
saman og geyma fyrirliggjandi upplýsingar um helstu öryggistengda íhluti ökutækja, sem hafa átt hlut að máli í 
alvarlegum slysum, ásamt möguleikanum á því að gera upplýsingar um slysasögu og álestur kílómetramæla tiltækar 
á nafnlausu formi fyrir skoðunarmenn ökutækja, handhafa skráningarvottorða og þá sem koma að rannsókn slysa.

40)  Til að tryggja samræmd skilyrði fyrir framkvæmd þessarar tilskipunar ætti að fela framkvæmdastjórninni 
framkvæmdarvald. Þessu valdi ætti að beita í samræmi við reglugerð Evrópuþingsins og ráðsins (ESB) nr. 182/2011(8).

41)  Framkvæmdastjórnin ætti ekki að samþykkja framkvæmdargerðir í tengslum við upplýsingarnar, sem 
ökutækjaframleiðendur eiga að hafa tiltækar vegna prófunar á aksturshæfni, ef nefndin, sem komið var á fót samkvæmt 
þessari tilskipun, gefur ekki álit sitt á drögunum að framkvæmdargerðinni sem framkvæmdastjórnin leggur fram.

42)  Til að uppfæra ökutækjaflokkana, sem tilgreindir eru í 1. mgr. 2. gr. og 1. og 2. mgr. 5. gr., og til að uppfæra 3. lið  
I. viðauka, að því er varðar aðferðir, og breyta 3. lið I. viðauka, að því er varðar skrá yfir prófunaratriði, aðferðir og mat 
á annmörkum, ætti að fela framkvæmdastjórninni umboð til að samþykkja gerðir í samræmi við 290. gr. sáttmálans 
um starfshætti Evrópusambandsins. Einkum er mikilvægt að framkvæmdastjórnin hafi viðeigandi samráð meðan 
á undirbúningsvinnu hennar stendur, þ.m.t. við sérfræðinga. Við undirbúning og samningu framseldra gerða ætti 
framkvæmdastjórnin að  tryggja samhliða, tímanlega og viðeigandi afhendingu viðkomandi skjala til Evrópuþingsins 
og ráðsins.

43)  Aksturshæfni hefur bein áhrif á umferðaröryggi og ætti því að endurskoða reglulega. Framkvæmdastjórnin ætti að 
gefa skýrslu um skilvirkni ákvæða þessarar tilskipunar, þ.m.t. þau sem tengjast gildissviði hennar, tíðni prófana, 
frekari úrbótum á kerfi fyrir aksturshæfni með því að nýta rafræn upplýsingaskipti og möguleika í framtíðinni á 
gagnkvæmri viðurkenningu skírteina um aksturshæfni.

44)  Prófunaraðstaða og -búnaður, sem notuð eru á prófunarstöðvunum, ættu að uppfylla kröfurnar sem settar eru um 
framkvæmd prófana á aksturshæfni. Þar sem þetta krefst umtalsverðrar fjárfestingar og breytinga, sem hugsanlega 
er ekki unnt að hrinda í framkvæmd tafarlaust, ætti að veita fimm ára frest til að uppfylla þessar kröfur. Einnig 
ætti að veita fimm ára frest til að gera eftirlitsaðilum kleift að uppfylla allar viðmiðanir og kröfur um leyfi fyrir 
prófunarstöðvar og eftirlit með þeim.

(7) Reglugerð Evrópuþingsins og ráðsins (EB) nr. 765/2008 frá 9. júlí 2008 um kröfur varðandi faggildingu og markaðseftirlit í tengslum við markaðssetningu 
á vörum og um niðurfellingu reglugerðar (EBE) nr. 339/93 (Stjtíð. ESB L 218, 13.8.2008, bls. 30).

(8) Reglugerð Evrópuþingsins og ráðsins (ESB) nr. 182/2011 frá 16. febrúar 2011 um reglur og almennar meginreglur varðandi tilhögun eftirlits 
aðildarríkjanna með framkvæmdastjórninni þegar hún beitir framkvæmdavaldi sínu (Stjtíð. ESB L 55, 28.2.2011, bls. 13).

45)  Þar eð aðildarríkin geta ekki fyllilega náð markmiði þessarar tilskipunar, þ.e. að auka umferðaröryggi með því að mæla 
fyrir um sameiginlegar lágmarkskröfur og samræmdar reglur um prófanir á aksturshæfni ökutækja í Sambandinu, 
með samræmdum hætti í öllum aðildarríkjunum, og því verður betur náð á vettvangi Sambandsins vegna umfangs 
aðgerðarinnar er Sambandinu heimilt að samþykkja ráðstafanir í samræmi við nálægðarregluna eins og kveðið er á 
um í 5. gr. sáttmálans um Evrópusambandið. Í samræmi við meðalhófsregluna, eins og hún er sett fram í þeirri grein, 
er ekki gengið lengra en nauðsyn krefur í þessari tilskipun til að ná því markmiði.

46)  Í þessari tilskipun er tekið tillit til þeirra grundvallarréttinda og þeim meginreglum fylgt sem einkum eru viðurkenndar 
í sáttmála Evrópusambandsins um grundvallarréttindi, eins og um getur í 6. gr. sáttmálans um Evrópusambandið.

47)  Með þessari tilskipun eru samþættar og uppfærðar reglur í tilmælum framkvæmdastjórnarinnar 2010/378/EB (9) í því 
skyni að bæta reglusetningu um niðurstöður úr prófunum á aksturshæfni.

48)  Í þessari tilskipun eru tæknilegar kröfur, sem mælt er fyrir um í tilskipun Evrópuþingsins og ráðsins 2009/40/EB (10), 
uppfærðar og gildissvið hennar útvíkkað til að ná sérstaklega til ákvæða um uppsetningu prófunarstöðva og eftirlits-
aðila þeirra ásamt því að tilnefna skoðunarmenn sem falið er að framkvæma prófanir á aksturshæfni. Því ætti að fella 
þá tilskipun úr gildi.

SAMÞYKKT TILSKIPUN ÞESSA:

I. KAFLI

EFNI, SKILGREININGAR OG GILDISSVIÐ

1. gr.

Efni

Með þessari tilskipun eru settar lágmarkskröfur um fyrirkomulag reglubundinna prófana á aksturshæfni ökutækja sem eru 
notuð á opinberum vegum.

2. gr.

Gildissvið

1.  Þessi tilskipun gildir um ökutæki með hönnunarhraða yfir 25 km/klst., í eftirfarandi flokkum, eins og um getur í 
tilskipun 2002/24/EB, tilskipun 2003/37/EB og tilskipun 2007/46/EB: 

— vélknúin ökutæki sem eru hönnuð og smíðuð einkum í þeim tilgangi að flytja fólk og farangur og þar sem ekki eru fleiri 
en átta sæti til viðbótar við sæti ökumanns – ökutækjaflokkur M1,

— vélknúin ökutæki sem eru hönnuð og smíðuð einkum í þeim tilgangi að flytja fólk og farangur og þar sem ekki eru fleiri 
en átta sæti til viðbótar við sæti ökumanns – ökutækjaflokkar M2 og M3,

— vélknúin ökutæki sem eru hönnuð og smíðuð einkum í þeim tilgangi að flytja vörur, með hámarksmassa ekki yfir  
3,5 tonnum – ökutækjaflokkur N1,

— vélknúin ökutæki, sem eru hönnuð og smíðuð einkum í þeim tilgangi að flytja vörur, með hámarksmassa yfir  
3,5 tonnum – ökutækjaflokkar N2 og N3,

— eftirvagnar, sem eru hannaðir og smíðaðir til að flytja vörur eða fólk og sem íverustaðir fyrir fólk, með hámarksmassa 
yfir 3,5 tonnum – ökutækjaflokkar O3 og O4,

— frá og með 1. janúar 2022, ökutæki á tveimur eða þremur hjólum – ökutækjaflokkar L3e, L4e, L5e og L7e, með 
slagrými hreyfils meira en 125 cm3,

— dráttarvélar á hjólum í flokki T5, sem eru aðallega notaðar á opinberum vegum með hámarkshönnunarhraða yfir  
40 km/klst.

(9) Tilmæli framkvæmdastjórnarinnar 2010/378/ESB frá 5. júlí 2010 um mat vegna vanbúnaðar sem kemur í ljós við prófanir á aksturshæfni í samræmi við 
tilskipun 2009/40/EB (Stjtíð. ESB L 173, 8.7.2010, bls. 74).

(10) Tilskipun Evrópuþingsins og ráðsins 2009/40/EB frá 6. maí 2009 um prófanir á aksturshæfni vélknúinna ökutækja og eftirvagna þeirra (Stjtíð. ESB  
L 141, 6.6.2009, bls. 12).

2.  Aðildarríkin mega undanskilja eftirfarandi ökutæki, sem eru skráð á yfirráðasvæði þeirra, gildissviði þessarar 
tilskipunar:

— ökutæki sem eru starfrækt eða notuð við óvenjulegar aðstæður og ökutæki sem eru aldrei eða mjög sjaldan í umferð á 
opinberum vegum, t.d. ökutæki sem hafa sögulegt gildi eða keppnisökutæki,

— ökutæki sem falla undir friðhelgisréttindi sendierindreka,

— ökutæki sem notuð eru í hernaði, löggæsluþjónustu, slökkviliðsþjónustu, almannavarnaþjónustu og neyðar- og 
björgunarþjónustu, 

— ökutæki sem notuð eru í landbúnaði, garðyrkju, skógrækt, eldis- eða fiskvinnslu og eru aðeins notuð á yfirráðasvæði 
hlutaðeigandi aðildarríkis og aðallega á því landsvæði þar sem starfsemin fer fram, þ.m.t. á landbúnaðarvegum, vegum 
í skógum eða á landbúnaðarökrum,

— ökutæki sem eru eingöngu notuð á litlum eyjum eða strjálbýlum svæðum,

— sérhæfð ökutæki til flutninga á búnaði fyrir fjölleikahús og skemmtigarða, með hámarkshönnunarhraða 40 km/klst. eða 
þar undir og sem eru aðeins starfrækt á yfirráðasvæði hlutaðeigandi aðildarríkis,

— ökutæki í flokkum L3e, L4e, L5e og L7e, með slagrými hreyfils yfir 125 cm3, þar sem aðildarríki hefur gert skilvirkar 
umferðaröryggisráðstafanir fyrir ökutæki á tveimur eða þremur hjólum, með sérstöku tilliti til viðkomandi tölfræðilegra 
upplýsinga um umferðaröryggi síðastliðinna fimm ára. Aðildarríkin skulu tilkynna framkvæmdastjórninni um slíkar 
undanþágur.

3.  Aðildarríkin mega innleiða sínar eigin kröfur um prófanir á aksturshæfni ökutækja, sem eru skráð á yfirráðasvæði 
þeirra og sem falla ekki undir gildissvið þessarar tilskipunar, og ökutækja sem eru talin upp í 2. mgr.

3. gr.

Skilgreiningar

Aðeins í þessari tilskipun er merking eftirfarandi hugtaka sem hér segir:

1)  „ökutæki“: vélknúið ökutæki eða eftirvagn þess sem er ekki á járnbrautarteinum,

2)  „vélknúið ökutæki“: aflknúið ökutæki á hjólum, sem gengur fyrir eigin afli, með hámarkshönnunarhraða yfir  
25 km/klst.,

3)  „eftirvagn“: ökutæki á hjólum sem er ekki sjálfknúið en er hannað og smíðað til þess að vera dregið af vélknúnu 
ökutæki,

4)  „festivagn“: eftirvagn sem er hannaður til að tengjast vélknúnu ökutæki þannig að hluti hans hvíli á vélknúna 
ökutækinu og talsverður hluti af þyngd hans og þyngd farmsins hvíli á vélknúna ökutækinu,

5)  „ökutæki á tveimur eða þremur hjólum“: aflknúið ökutæki á tveimur hjólum, með eða án hliðarvagns, og öll bifhjól 
með þremur hjólum eða fjórhjól,

6)  „ökutæki skráð í aðildarríki“: ökutæki sem er skráð eða tekið í notkun í aðildarríki,

7)  „ökutæki sem hefur sögulegt gildi“: ökutæki sem skráningaraðildarríkið eða einhver af viðurkenndum aðilum þess 
telur að hafi sögulegt gildi og sem uppfyllir eftirfarandi skilyrði:

— það var framleitt eða skráð í fyrsta skipti fyrir a.m.k. 30 árum,

— þessi tiltekna tegund, eins og hún er skilgreind í viðkomandi löggjöf Sambandsins eða landslögum, er ekki lengur 
framleidd,

— það er sögulega varðveitt og því viðhaldið í upphaflegu ástandi og ekki hafa verið gerðar umtalsverðar breytingar 
á tæknilegum eiginleikum helstu íhluta þess,

8)  „handhafi skráningarvottorðs“: sá lögaðili eða einstaklingur sem er skráður fyrir ökutækinu,

9)  „prófun á aksturshæfni“: skoðun í samræmi við I. viðauka, gerð til að tryggja að öruggt sé að nota ökutækið á 
opinberum vegum og að það uppfylli tilskilda og skyldubundna eiginleika með tilliti til öryggis- og umhverfisverndar,

10)  „viðurkenning“: aðferð aðildarríkis til að votta að ökutæki uppfylli viðkomandi stjórnsýsluákvæði og tæknilegu 
kröfurnar sem um getur í tilskipun 2002/24/EB, tilskipun 2003/37/EB og tilskipun 2007/46/EB,

11)  „annmarkar“: tæknibilanir eða önnur tilvik þar sem í ljós kemur við prófun á aksturshæfni að kröfur hafa ekki verið 
uppfylltar,

12)  „skírteini um aksturshæfni“: skýrsla um prófun á aksturshæfni sem lögbært yfirvald eða prófunarstöð gefur út og 
inniheldur niðurstöður prófunar á aksturshæfni,

13)  „skoðunarmaður“: einstaklingur, sem hefur heimild aðildarríkis eða lögbærs yfirvalds þess til að framkvæma prófanir 
á aksturshæfni á prófunarstöð, eða, eftir því sem við á, fyrir hönd lögbærs yfirvalds,

14)  „lögbært yfirvald“: yfirvald eða opinber aðili sem aðildarríki felur ábyrgðina á að stjórna kerfi fyrir prófun á 
aksturshæfni, þ.m.t., eftir því sem við á, framkvæmd prófana á aksturshæfni,

15)  „prófunarstöð“: opinber aðili eða einkaaðili eða fyrirtæki sem hefur heimild aðildarríkis til að framkvæma prófanir á 
aksturshæfni,

16)  „eftirlitsaðili“: aðili eða aðilar á vegum aðildarríkis sem bera ábyrgð á eftirliti með prófunarstöðvum; eftirlitsaðili 
getur verið hluti af lögbæru yfirvaldi eða lögbærum yfirvöldum,

17)  „lítil eyja“: eyja með færri en 5 000 íbúa sem tengist ekki öðrum hlutum yfirráðasvæðis með vegabrúm eða 
veggöngum,

18)  „strjálbýlt svæði“: fyrirframskilgreint svæði þar sem búa færri en fimm íbúar á ferkílómetra,

19)  „opinber vegur“: vegur sem er ætlaður almenningi til notkunar, t.d. staðbundinn, svæðisbundinn eða landsbundinn 
vegur, þjóðvegur, stofnvegur með vegamótum í plani eða stofnvegur með mislægum vegamótum.

II. KAFLI

ALMENNAR SKULDBINDINGAR

4. gr.

Ábyrgðarsvið

1.  Hvert aðildarríki skal tryggja að ökutæki, sem eru skráð á yfirráðasvæði þess, séu reglulega prófuð í samræmi við 
þessa tilskipun á prófunarstöðvum sem hafa til þess heimild aðildarríkisins þar sem þessi ökutæki eru skráð.

2.  Skráningaraðildarríki ökutækis, opinber aðili, sem er tilnefndur af aðildarríkinu, eða aðilar eða fyrirtæki, sem þetta 
aðildarríki tilnefnir og hefur yfirumsjón með, skulu framkvæma prófanir á aksturshæfni, þ.m.t. einkaaðilar sem hafa til 
þess heimild.

3.  Í samræmi við meginreglurnar, sem mælt er fyrir um í reglugerð Evrópuþingsins og ráðsins (EB) nr. 715/2007 (11) 
og reglugerð Evrópuþingsins og ráðsins (EB) nr. 595/2009 (12), skal framkvæmdastjórnin samþykkja eftirfarandi með  
framkvæmdargerðum, fyrir 20. maí 2018:

(11) Reglugerð Evrópuþingsins og ráðsins (EB) nr. 715/2007 frá 20. júní 2007 um gerðarviðurkenningu vélknúinna ökutækja með tilliti til losunar frá léttum 
farþega- og atvinnuökutækjum (Euro 5 og Euro 6) og um aðgang að upplýsingum um viðgerðir og viðhald ökutækja (Stjtíð. ESB L 171, 29.6.2007,  
bls. 1).

(12) Reglugerð Evrópuþingsins og ráðsins (EB) nr. 595/2009 frá 18. júní 2009 um gerðarviðurkenningu vélknúinna ökutækja og hreyfla með tilliti til losunar 
frá þungum ökutækjum (Euro VI) og um aðgang að upplýsingum um viðgerðir og viðhald ökutækja og um breytingu á reglugerð (EB) nr. 715/2007 og 
tilskipun 2007/46/EB og um niðurfellingu á tilskipunum 80/1269/EBE, 2005/55/EB og 2005/78/EB (Stjtíð. ESB L 188, 18.7.2009, bls. 1).

a)  tæknilegar upplýsingar um hemlabúnað, stýrisbúnað, útsýn, ljósker, glitaugu, rafbúnað, ása, hjól, hjólbarða, fjöðrun, 
undirvagn, viðfestan búnað undirvagns, annan búnað og óþægindi, sem nauðsynlegar eru fyrir prófun á aksturshæfni 
varðandi atriðin, sem á að prófa, og varðandi notkun á prófunaraðferðunum, sem mælt er með í samræmi við 3. lið  
I. viðauka, og

b)  ítarlegar reglur um gagnaeyðublöð og málsmeðferðarreglur um að fá aðgang að viðkomandi tæknilegum upplýsingum.

Samþykkja skal þessar framkvæmdargerðir í samræmi við rannsóknarmálsmeðferðina sem um getur í 2. mgr. 19. gr.

Framleiðendur skulu gera tæknilegu upplýsingarnar, sem um getur í a-lið fyrstu undirgreinar, aðgengilegar, án endurgjalds 
eða á sanngjörnu verði, fyrir prófunarstöðvar og viðkomandi lögbær yfirvöld, á jafnréttisgrundvelli.

Framkvæmdastjórnin skal skoða hagkvæmni þess að hafa einn aðgang að þessum tæknilegu upplýsingum.

4.  Aðildarríkin skulu tryggja að ábyrgðin á því að halda ökutæki í öruggu og aksturshæfu ástandi sé skilgreind í lögum 
hvers ríkis.

III. KAFLI

LÁGMARKSKRÖFUR UM PRÓFANIR Á AKSTURSHÆFNI

5. gr.

Dagsetning og tíðni prófunar

1.  Ökutæki skulu gangast undir prófun á aksturshæfni a.m.k. innan eftirfarandi fresta, án þess að það hafi áhrif á 
sveigjanlegu frestina sem eru notaðir í aðildarríkjunum skv. 3. mgr.:

a)  ökutæki í flokki M1 og N1: fjórum árum eftir að ökutækið var fyrst skráð og á tveggja ára fresti eftir það,

b)  ökutæki í flokki M1, sem eru notuð sem leigubifreiðar eða sjúkrabifreiðar, ökutæki í flokkum M2, M3, N2, N3, O3 og O4: 
einu ári eftir að ökutækið var fyrst skráð og á hverju ári eftir það,

c)  ökutæki í flokki T5 sem eru aðallega notuð til flutninga í atvinnuskyni á opinberum vegum: fjórum árum eftir að 
ökutækið var fyrst skráð og á tveggja ára fresti eftir það.

2.  Aðildarríkin skulu ákveða innan hvaða fresta ökutæki í flokki L3e, L4e, L5e og L7e, sem hafa slagrými hreyfils yfir 
125 cm3, eigi að gangast undir prófun á aksturshæfni. 

3.  Aðildarríkin eða lögbær yfirvöld mega ákveða hæfilegan frest, sem líður á milli prófana á aksturshæfni, en ekki má 
fara umfram þá fresti sem mælt er fyrir um í 1. mgr.

4.  Þrátt fyrir dagsetningu síðustu prófunar á aksturshæfni getur hlutaðeigandi aðildarríki eða lögbært yfirvald krafist 
þess að ökutæki gangist undir prófun á aksturshæfni fyrir þann tíma sem um getur í 1. og 2. mgr., í eftirfarandi tilvikum:

— eftir slys, sem hefur áhrif á helstu öryggistengda íhluti ökutækisins, t.d. hjól, fjöðrun, aflögunarsvæði, öryggispúðakerfi, 
stýrisbúnað eða hemla, 

— ef kerfum og íhlutum ökutækisins, sem tengjast öryggi og umhverfi, hefur verið breytt,

— ef handhafi skráningarskírteinis fyrir ökutæki hefur breyst, 

— þegar ökutæki hefur verið keyrt meira en 160 000 km,

— í tilvikum þar sem umferðaröryggi hefur orðið fyrir alvarlegum áhrifum.

6. gr.

Inntak og aðferðir prófunar

1.  Að því er varðar ökutækjaflokka, sem falla undir gildissvið þessarar tilskipunar, að undanskildum flokkum L3e, L4e, 
L5e og L7e, með slagrými hreyfils yfir 125 cm3, skulu aðildarríkin tryggja að prófanir á aksturshæfni nái a.m.k. til þeirra 
sviða sem um getur í 2. lið I. viðauka.

2.  Að því er varðar hvert svið, sem um getur í 1. mgr., skulu lögbær yfirvöld aðildarríkjanna eða prófunarstöð framkvæma 
prófun á aksturshæfni, sem nær a.m.k. til atriðanna, sem um getur í 3. lið I. viðauka, og þar sem notaðar eru þær aðferðir 
sem mælt er með eða sambærilegar aðferðir, sem lögbært yfirvald samþykkir að eigi við prófun á þessum atriðum, eins 
og sett er fram í 3. lið I. viðauka.   Prófunin getur einnig falið í sér sannprófun á því hvort viðkomandi hlutar og íhlutir 
ökutækis samrýmast tilskildum eiginleikum, með tilliti til öryggis- og umhverfisverndar, sem voru í gildi á þeim tíma sem 
viðurkenningin átti sér stað, eða, ef við á, ísetningu endurbótarhlutar. 

Prófanir skulu gerðar með aðferðum og búnaði, sem eru nú þegar til staðar, án þess að verkfæri séu notuð til að taka í 
sundur eða fjarlægja nokkurn hluta ökutækisins.

3.  Að því er varðar ökutækjaflokka L3e, L4e, L5e og L7e, með slagrými hreyfils meira en 125 cm3, skulu aðildarríkin 
ákveða hvaða svið og atriði eigi að prófa og hvaða aðferðir skuli nota við prófunina. 

7. gr.

Mat á annmörkum

1.  Í I. viðauka er skrá yfir hugsanlega lágmarksannmarka og alvarleikastig þeirra að því er varðar hvert atriði sem á að 
prófa. 

2.  Flokka skal annmarkana, sem koma í ljós við reglubundnar prófanir á ökutækjum, í einn af eftirfarandi flokkum:

a)  minniháttar annmarkar, sem hafa ekki marktæk áhrif á öryggi ökutækisins eða á umhverfið, ásamt öðrum minniháttar 
frávikum,

b)  meiriháttar annmarkar, sem geta haft áhrif á öryggi ökutækis eða á umhverfið eða stofnað öðrum vegfarendum í hættu 
eða önnur alvarlegri frávik,

c)  alvarlegir annmarkar sem skapa beina og tafarlausa hættu fyrir umferðaröryggi eða hafa áhrif á umhverfið sem réttlætir 
að aðildarríki eða lögbær yfirvöld geti bannað notkun ökutækisins á opinberum vegum.

3.  Ef annmarkar ökutækis falla undir fleiri en einn af flokkunum fyrir annmarkana, sem um getur í 2. mgr., skal setja 
ökutækið í þann flokk sem samsvarar alvarlegustu annmörkunum. Flokka má ökutæki, þar sem greinst hafa nokkrir 
annmarkar innan sömu skoðunarsviða, eins og skilgreint er innan prófsins, sem um getur í 2. lið I. viðauka, í þann flokk 
sem hefur næstalvarlegustu annmarkana ef unnt er að sýna fram á að samanlögð áhrif þessara annmarka leiði til meiri 
áhættu fyrir umferðaröryggi. 

8. gr.

Skírteini um aksturshæfni

1.  Aðildarríkin skulu tryggja að prófunarstöðvar eða, ef við á, lögbær yfirvöld, sem hafa framkvæmt prófun á 
aksturshæfni á ökutæki, gefi út skírteini um aksturshæfni fyrir það ökutæki þar sem fram koma a.m.k. stöðluð atriði 
samræmdra tákntala Sambandsins eins og mælt er fyrir um í II. viðauka.

2.  Aðildarríki skulu tryggja að prófunarstöðvar eða, ef við á, lögbær yfirvöld sjái til þess að skírteini um aksturshæfni 
eða, ef um er að ræða rafrænt skírteini um aksturshæfni, staðfest útprentað eintak af slíku skírteini, sé aðgengilegt þeim 
sem koma með ökutækið til prófunar.

3.  Með fyrirvara um 5. gr., ef um er að ræða endurskráningu ökutækis, sem þegar hefur verið skráð í öðru aðildarríki, 
skal hvert aðildarríki viðurkenna skírteini um aksturshæfni, sem gefið er út af hinu aðildarríkinu, eins og það hafi sjálft 
gefið út þetta skírteini, að því tilskildu að skírteinið um aksturshæfni sé enn í gildi með tilliti til tíðni þeirra fresta sem 
aðildarríkið, sem sér um endurskráningu, kveður á um varðandi reglubundnar prófanir á aksturshæfni. Ef um vafamál 
er að ræða getur aðildarríkið, sem sér um endurskráningu, sannprófað gildi skírteinisins um aksturshæfni áður en það 
viðurkennir það. Aðildarríkin skulu senda framkvæmdastjórninni lýsingu á skírteininu um aksturshæfni fyrir 20. maí 2018. 
Framkvæmdastjórnin skal tilkynna þetta nefndinni sem um getur í 19. gr. Þessi málsgrein gildir ekki um ökutækjaflokkana 
L3e, L4e, L5e og L7e.

4.  Með fyrirvara um 4. mgr. 5. gr. og 3. mgr. þessarar greinar, skulu aðildarríkin, að meginreglu til, viðurkenna gildi 
skírteinis um aksturshæfni ef eignarhald ökutækis – sem hefur gilda sönnun um reglubundna prófun á aksturshæfni – 
breytist.

5.  Frá og með 20. maí 2018 og eigi síðar en 20. maí 2021 skulu prófunarstöðvar senda lögbæru yfirvaldi hlutaðeigandi 
aðildarríkis upplýsingarnar, sem fram koma í skírteinum um aksturshæfni sem þær gefa út, með rafrænum hætti. Senda 
skal slíkar upplýsingar innan hæfilegs frests eftir útgáfu hvers skírteinis um aksturshæfni. Fram að síðari dagsetningunni 
geta prófunarstöðvar sent viðkomandi upplýsingar til lögbærs yfirvalds með hvers konar öðrum hætti. Aðildarríkin skulu 
ákveða hversu lengi lögbært yfirvald eigi að geyma þessar upplýsingar. Þetta tímabil skal vera a.m.k. 36 mánuðir, sbr. þó 
skattkerfi aðildarríkjanna.

6.  Aðildarríki skulu tryggja að, að því er varðar eftirlit með kílómetramæli, þar sem kílómetramælir er venjulega settur 
upp, skulu upplýsingarnar úr fyrri prófun á aksturshæfni gerðar aðgengilegar skoðunarmönnum um leið og þær eru tiltækar 
á rafrænu formi. Ef í ljós kemur að átt hefur verið við kílómetramæli í því skyni að fækka kílómetrum eða rangfæra 
skráningu vegalengdar ökutækis, skal slík fölsun varða við refsingu með skilvirkum og letjandi viðurlögum sem eru án 
mismununar.

7.  Aðildarríki skulu tryggja að tilkynnt sé um niðurstöður prófunar á aksturshæfni eða þær gerðar aðgengilegar á 
rafrænu formi, eins fljótt og unnt er, fyrir það stjórnvald sem ber ábyrgð á skráningu ökutækisins.  Þessi tilkynning skal 
innihalda upplýsingarnar sem fram koma á skírteininu um aksturshæfni.

9. gr.

Eftirfylgni með annmörkum

1.  Ef einungis er um að ræða minniháttar annmarka skal litið svo á að ökutækið hafi staðist prófunina, ráða skal bót á 
annmörkunum og ekki skal endurprófa ökutækið.

2.  Ef um er að ræða meiriháttar annmarka skal litið svo á að ökutækið hafi ekki staðist prófunina. Aðildarríki eða 
lögbært yfirvald skal ákveða hversu lengi má nota umrætt ökutæki áður en þess er krafist að það gangist undir aðra prófun 
á aksturshæfni. Síðari prófunin skal eiga sér stað á þeim tíma sem aðildarríkið eða lögbært yfirvald ákveður en eigi síðar 
en tveimur mánuðum eftir upphafsprófunina.

3.  Ef um er að ræða hættulega annmarka skal litið svo á að ökutækið hafi fallið á prófinu. Aðildarríki eða lögbært 
yfirvald getur ákveðið að ekki eigi að nota umrætt ökutæki á opinberum vegum og að heimild til að nota það í umferðinni 
skuli felld tímabundið úr gildi í takmarkaðan tíma án þess að gerð sé krafa um nýtt skráningarferli, þar til ráðin hefur verið 
bót á annmörkunum og nýtt skírteini um aksturshæfni hefur verið gefið út þar sem staðfest er að ökutækið sé í aksturshæfu 
ástandi.

10. gr.

Sönnun um prófun

1.  Prófunarstöðin og lögbært yfirvald aðildarríkis, ef við á, sem hefur framkvæmt prófun á aksturshæfni ökutækis, sem 
er skráð á yfirráðasvæði þess, skal leggja fram sönnun, t.d. uppáskrift á skráningarskjali ökutækisins, sjálflímandi miða, 
skírteini eða aðrar auðfengnar upplýsingar, fyrir hvert ökutæki sem hefur staðist slíka prófun.  Í sönnuninni skal gefa upp 
hvenær næsta prófun á aksturshæfni eigi að fara fram.

Aðildarríkin skulu senda framkvæmdastjórninni lýsingu á þessari sönnun fyrir 20. maí 2018. Framkvæmdastjórnin skal 
síðan tilkynna þetta nefndinni sem um getur í 19. gr.

2.  Þegar ökutæki, sem hefur verið prófað, tilheyrir ökutækjaflokki, sem ekki ber að skrá í aðildarríkinu þar sem það 
hefur verið tekið í notkun, getur það aðildarríki farið fram á að sönnun um prófun sé sýnileg á því ökutæki.

3.  Í þágu frjáls flæðis skal hvert aðildarríki viðurkenna sönnunina, sem prófunarstöð eða lögbært yfirvald annars 
aðildarríkis leggur fram, í samræmi við 1. mgr. 

IV. KAFLI

STJÓRNSÝSLUÁKVÆÐI

11. gr.

Prófunaraðstaða og -búnaður

1.  Aðildarríki skulu tryggja að prófunaraðstaða og -búnaður, sem er notaður til að framkvæma prófun á aksturshæfni, 
uppfylli tæknilegar lágmarkskröfur sem mælt er fyrir um í III. viðauka. 

2.  Aðildarríki skulu tryggja að prófunarstöðvar eða, ef við á,  lögbært yfirvald viðhaldi prófunaraðstöðu og -búnaði í 
samræmi við forskriftir sem framleiðendur leggja fram.

3.  Reglulega skal kvarða búnað, sem notaður er til mælinga, í samræmi við III. viðauka og sannprófa hann í samræmi 
við forskriftir sem hlutaðeigandi aðildarríki eða framleiðandi búnaðarins leggur fram.

12. gr.

Prófunarstöðvar

1.  Prófunarstöðvar þar sem skoðunarmenn framkvæma prófanir á aksturshæfni skulu hafa leyfi aðildarríkis eða lögbærs 
yfirvalds þess.

2.  Til að uppfylla lágmarkskröfur með tilliti til gæðastjórnunar skulu prófunarstöðvarnar uppfylla kröfurnar sem 
aðildarríkið, sem veitir leyfið, mælir fyrir um. Prófunarstöðvar skulu tryggja hlutlægni og strangar gæðakröfur við prófanir 
á aksturshæfni.

13. gr.

Skoðunarmenn

1.  Aðildarríki skulu tryggja að skoðunarmenn, sem uppfylla lágmarkskröfur um hæfni og þjálfun, sem mælt er fyrir um í 
IV. viðauka, framkvæmi prófanir á aksturshæfni. Aðildarríki mega mæla fyrir um viðbótarkröfur um hæfni og samsvarandi 
þjálfun.

2.  Lögbær yfirvöld eða viðurkenndar þjálfunarstöðvar, eftir atvikum, skulu gefa út skírteini fyrir skoðunarmenn sem 
uppfylla lágmarkskröfur um hæfni og þjálfun.  Á þessu skírteini skulu vera a.m.k. þær upplýsingar sem tilgreindar eru í  
3. lið IV. viðauka.

3.  Skoðunarmenn, sem starfa fyrir eða eru viðurkenndir af lögbærum yfirvöldum aðildarríkjanna eða prófunarstöðvum 
20. maí 2018, skulu undanþegnir kröfunum sem mælt er fyrir um í 1. lið IV. viðauka.

4.  Skoðunarmaður skal vera laus við hagsmunaárekstra þegar hann framkvæmir prófun á aksturshæfni til að tryggja að 
fyllstu óhlutdrægni og hlutlægni sé gætt að mati hlutaðeigandi aðildarríkis eða lögbærs yfirvalds.

5.  Tilkynna skal einstaklingnum, sem kemur með ökutæki til prófunar, um alla þá annmarka sem koma í ljós á ökutækinu 
og sem ráða þarf bót á.

6.  Einungis má gera breytingar á niðurstöðum prófunar á aksturshæfni, eftir því sem við á, ef niðurstöðurnar eru 
augljóslega rangar og breytingarnar mega einungis vera í höndum eftirlitsaðila eða í samræmi við málsmeðferðina sem 
lögbært yfirvald ákveður.

14. gr.

Eftirlit með prófunarstöðvum

1.  Aðildarríki skulu tryggja að eftirlit sé haft með prófunarstöðvum.

2.  Eftirlitsaðili skal a.m.k. inna af hendi verkefnin, sem kveðið er á um í 1. lið V. viðauka, og uppfylla kröfurnar sem 
mælt er fyrir um í 2. og 3. lið þess viðauka.

Aðildarríki skulu birta opinberlega reglur og verklag, sem varða skipulag, verkefni og kröfur, þ.m.t. kröfur um óhæði 
starfsfólks eftirlitsaðila.

3.  Prófunarstöðvar, sem eru undir beinni stjórn lögbærs yfirvalds, skulu undanþegnar kröfunum um leyfi og eftirlit 
þegar eftirlitsaðilinn er hluti af lögbæra yfirvaldinu.

4.  Líta má svo á að aðildarríkin, sem fara fram á að prófunarstöðvar séu faggiltar, samkvæmt reglugerð (EB)  
nr. 765/2008, uppfylli kröfurnar í 2. og 3. mgr. þessarar greinar.

V. KAFLI

SAMVINNA OG UPPLÝSINGASKIPTI

15. gr.

Samvinna milli aðildarríkjanna á sviði stjórnsýslu

1.  Aðildarríki skulu tilnefna sinn eigin tengilið sem ber ábyrgð á upplýsingaskiptum við hin aðildarríkin og 
framkvæmdastjórnina að því er varðar beitingu þessarar tilskipunar.

2.  Aðildarríki skulu áframsenda framkvæmdastjórninni nöfn og samskiptaupplýsingar tengiliða sinna, eigi síðar en  
20. maí 2015, og upplýsa án tafar um allar breytingar á þeim. Framkvæmdastjórnin skal taka saman skrá yfir alla tengiliðina 
og senda hana til aðildarríkjanna.

16. gr.

Rafrænn vettvangur fyrir upplýsingar um ökutæki

Framkvæmdastjórnin skal skoða hagkvæmni, kostnað og ávinning af því að koma á fót rafrænum vettvangi fyrir 
upplýsingar um ökutæki, með því að nýta sér þær lausnir í upplýsingatækni sem fyrir eru og hafa þegar verið teknar í 
notkun að því er varðar alþjóðleg gagnaskipti, til að lágmarka kostnað og koma í veg fyrir tvíverknað. Við skoðun á málinu 
skal framkvæmdastjórnin íhuga bestu leiðina til að tengja saman fyrirliggjandi kerfi í hverju ríki með það fyrir augum að 
greiða fyrir upplýsingaskiptum um gögn sem tengjast prófunum á aksturshæfni og álestri kílómetramæla á milli lögbærra 
yfirvalda aðildarríkjanna sem bera ábyrgð á prófunum, skráningu og viðurkenningu ökutækja ásamt prófunarstöðvum, 
framleiðendum prófunarbúnaðar og ökutækjaframleiðendum.

Framkvæmdastjórnin skal einnig skoða hagkvæmni, kostnað og ávinning af því að safna saman og geyma fyrirliggjandi 
upplýsingar um helstu öryggistengda íhluti ökutækja, sem hafa átt hlut að máli í alvarlegum slysum, ásamt möguleikanum 
á því að gera upplýsingar um slysasögu og álestur kílómetramæla tiltækar á nafnlausu formi fyrir skoðunarmenn ökutækja, 
handhafa skráningarvottorða og þá sem koma að rannsókn slysa.

VI. KAFLI

FRAMSELDAR GERÐIR OG FRAMKVÆMDARGERÐIR

17. gr.

Framseldar gerðir

Framkvæmdastjórninni skal falið vald til að samþykkja framseldar gerðir, í samræmi við 18. gr., til að:

— uppfæra einungis skilgreiningar á ökutækjaflokkunum, sem um getur í 1. mgr. 2. gr. og 1. og 2. mgr. 5. gr., eins og við 
á, ef breytingar verða á ökutækjaflokkunum vegna breytinga á löggjöfinni um gerðarviðurkenningu, sem um getur í  
1. mgr. 2. gr., án þess að það hafi áhrif á gildissvið og tíðni prófana, 

— uppfæra 3. lið I. viðauka, að því er varðar aðferðir, í því tilviki þegar skilvirkari og árangursríkari prófunaraðferðir 
verða aðgengilegar, án þess að fjölga atriðum í skránni sem á að prófa,

— aðlaga 3. lið I. viðauka í kjölfar jákvæðs mats á þeim kostnaði og ávinningi sem um er að ræða, að því er varðar skrána 
yfir prófunaratriði, prófunaraðferðir, ástæður fyrir bilun og mat á annmörkum, ef um er að ræða breytingu á lögboðnum 
kröfum sem skipta máli fyrir gerðarviðurkenningu í löggjöf Sambandsins um öryggis- og umhverfismál.

18. gr.

Beiting framsals

1.  Framkvæmdastjórninni er falið vald til að samþykkja framseldar gerðir, sbr. þó skilyrðin sem mælt er fyrir um í 
þessari grein.

2.  Framkvæmdastjórninni skal falið vald til að samþykkja framseldu gerðirnar, sem um getur í 17. gr., í fimm ár á 
tímabili sem hefst 19. maí 2014. Framkvæmdastjórnin skal taka saman skýrslu, að því er varðar framsal valds, eigi síðar 
en níu mánuðum fyrir lok fimm ára tímabilsins. Framsal valds skal framlengt með þegjandi samkomulagi um jafnlangan 
tíma nema Evrópuþingið eða ráðið andmæli þeirri framlengingu eigi síðar en þremur mánuðum fyrir lok hvers tímabils.

3.  Evrópuþinginu eða ráðinu er, hvenær sem er, heimilt að afturkalla framsal valdsins sem um getur í 17. gr. Með 
ákvörðun um afturköllun skal bundinn endi á framsal valdsins sem tilgreint er í þeirri ákvörðun. Ákvörðunin öðlast gildi 
daginn eftir birtingu hennar í Stjórnartíðindum Evrópusambandsins eða síðar, eftir því sem tilgreint er í ákvörðuninni. Hún 
skal ekki hafa áhrif á gildi framseldra gerða sem þegar eru í gildi.

4.  Um leið og framkvæmdastjórnin samþykkir framselda gerð skal hún samtímis tilkynna það Evrópuþinginu og ráðinu.

5.  Framseld gerð, sem er samþykkt skv. 17. gr., skal því aðeins öðlast gildi að Evrópuþingið eða ráðið hafi ekki haft uppi 
nein andmæli innan tveggja mánaða frá tilkynningu um gerðina til Evrópuþingsins og ráðsins eða ef bæði Evrópuþingið 
og ráðið hafa upplýst framkvæmdastjórnina, áður en fresturinn er liðinn, um þá fyrirætlan sína að hreyfa ekki andmælum. 
Þetta tímabil skal framlengt um tvo mánuði að frumkvæði Evrópuþingsins eða ráðsins.

19. gr.

Nefndarmeðferð

1.  Framkvæmdastjórnin skal njóta aðstoðar nefndar („aksturshæfnisnefndarinnar“). Þessi nefnd skal vera nefnd í 
skilningi reglugerðar (ESB) nr. 182/2011.

2.  Þegar vísað er til þessarar málsgreinar gilda ákvæði 5. gr. reglugerðar (ESB) nr. 182/2011. Skili nefndin ekki áliti skal 
framkvæmdastjórnin ekki samþykkja drögin að framkvæmdargerðinni og þriðja undirgrein 4. mgr. 5. gr. reglugerðar (ESB) 
nr. 182/2011 skal gilda.

VII. KAFLI

LOKAÁKVÆÐI

20. gr.

Skýrslugjöf

1.  Framkvæmdastjórnin skal, eigi síðar en 30. apríl 2020, skal  leggja skýrslu fyrir Evrópuþingið og ráðið um framkvæmd 
og áhrif þessarar tilskipunar, einkum að því er varðar stöðu samhæfingar á reglubundnum prófunum á aksturshæfni, 
skilvirkni ákvæðanna um gildissvið, tíðni prófana, gagnkvæma viðurkenningu á skírteinum um aksturshæfni ef um er að 
ræða endurskráningu ökutækja sem koma frá öðrum aðildarríkjum og niðurstöðu skoðana sem varða hagkvæmni þess að 
innleiða rafrænan vettvang fyrir upplýsingar um ökutækin sem um getur í 16. gr. Í skýrslunni skal einnig greina hvort þörf 
sé á því að uppfæra viðaukana, einkum í ljósi tækniframfara og starfsaðferða. Skýrslan skal lögð fram að höfðu samráði 
við nefndina, sem um getur í 19. gr., og henni skal fylgja, ef við á, tillögur að nýrri löggjöf.

2.  Framkvæmdastjórnin skal, eigi síðar en 30. apríl 2019, leggja skýrslu fyrir Evrópuþingið og ráðið, sem byggist á 
óháðum rannsóknum á skilvirkni þess að fella létta eftirvagna og ökutæki á tveimur eða þremur hjólum undir gildissvið 
þessarar tilskipunar. Í skýrslunni skal meta þróun umferðaröryggis í Sambandinu og bera saman niðurstöður  ráðstafana, 
sem hafa verið gerðar í hverju ríki varðandi umferðaröryggi, að því er varðar hvern undirflokk ökutækja í L-flokki, með 
tilliti til þeirrar meðalvegalengdar sem þessum ökutækjum hefur verið ekið. Framkvæmdastjórnin skal einkum meta hvort 
staðlar um og kostnaður við reglubundnar prófanir á aksturshæfni fyrir hvern ökutækjaflokk séu í réttu hlutfalli við þau 
markmið um umferðaröryggi sem hafa verið sett. Skýrslunni skal fylgja ítarlegt mat á áhrifum með greiningu á kostnaði 
og ávinningi í öllu Sambandinu, þ.m.t. sérstakar aðstæður í aðildarríkjunum. Skýrslan skal gerð aðgengileg a.m.k. sex 
mánuðum áður en tillaga að nýrri löggjöf er lögð fram, ef við á, til að fella nýja flokka undir gildissvið þessarar tilskipunar.

21. gr.

Viðurlög

Aðildarríkin skulu setja reglur um viðurlög við brotum gegn ákvæðum þessarar tilskipunar og gera allar nauðsynlegar 
ráðstafanir til að tryggja að þeim sé beitt. Þessi viðurlög skulu vera árangursrík, í réttu hlutfalli við brotið, letjandi og án 
mismununar.

22. gr.

Umbreytingarákvæði

1.  Aðildarríki geta heimilað notkun prófunaraðstöðu og -búnaðarins, sem um getur í 11. gr. og sem uppfyllir ekki 
lágmarkskröfurnar um prófanir á aksturshæfni, sem mælt er fyrir um í III. viðauka, í að hámarki fimm ár eftir 20. maí 2018.

2.  Aðildarríki skulu beita kröfunum, sem mælt er fyrir um í V. viðauka, eigi síðar en frá og með 1. janúar 2023.

23. gr.

Lögleiðing

1.  Aðildarríkin skulu samþykkja og birta nauðsynleg lög og stjórnsýslufyrirmæli til að fara að tilskipun þessari eigi 
síðar en 20. maí 2017. Þau skulu tilkynna það framkvæmdastjórninni þegar í stað.

Þau skulu beita þessum ráðstöfunum frá 20. maí 2018.

Þegar aðildarríkin samþykkja þessar ráðstafanir skal vera í þeim tilvísun í þessa tilskipun eða þeim fylgja slík tilvísun þegar 
þær eru birtar opinberlega. Aðildarríkin skulu setja nánari reglur um slíka tilvísun.

2.  Aðildarríkin skulu senda framkvæmdastjórninni helstu ákvæði úr landslögum sem þau samþykkja um málefni sem 
tilskipun þessi nær til.

24. gr.

Niðurfelling

Tilskipun 2009/40/EB er felld úr gildi frá og með 20. maí 2018.

25. gr.

Gildistaka

Tilskipun þessi öðlast gildi á tuttugasta degi eftir að hún birtist í Stjórnartíðindum Evrópusambandsins.

26. gr.

Viðtakendur

Tilskipun þessari er beint til aðildarríkjanna.

Gjört í Brussel 3. apríl 2014.

 Fyrir hönd Evrópuþingsins, Fyrir hönd ráðsins,

 M. SCHULZ D. KOURKOULAS

 forseti. forseti.

____________



EES-viðbætir við Stjórnartíðindi EvrópusambandsinsNr. 55/90 17.9.2015

I. VIÐAUKI

LÁGMARKSKRÖFUR UM INNTAK PRÓFANA OG PRÓFUNARAÐFERÐIR SEM MÆLT ER MEÐ

1.  ALMENNT

Í þessum viðauka eru kerfi og íhlutir ökutækja, sem á að prófa, auðkennd, gefnar eru upplýsingar um prófunaraðferðirnar, sem mælt 
er með, og viðmiðanir sem á að nota við að ákvarða hvort ástand ökutækisins sé viðunandi.

Prófunin verður að ná a.m.k. til atriðanna, sem talin eru upp í 3. lið, að því tilskildu að um sé að ræða búnað fyrir það ökutæki sem verið 
er að prófa í hlutaðeigandi aðildarríki. Prófunin getur einnig falið í sér sannprófun á því hvort viðeigandi hlutar og íhlutir ökutækis 
samrýmist tilskildum eiginleikum með tilliti til öryggis- og umhverfisverndar, sem voru í gildi á þeim tíma sem viðurkenningin átti 
sér stað, eða, ef við á, við ísetningu endurbótarhlutar. 

Þegar hönnun ökutækisins leyfir ekki notkun þeirra prófunaraðferða sem mælt er fyrir um í þessum viðauka skal prófunin framkvæmd 
í samræmi við þær prófunaraðferðir sem lögbær yfirvöld hafa samþykkt. Fullvissa þarf lögbæra yfirvaldið um að öryggis- og 
umhverfisstaðlar verði virtir.

Prófun á öllum atriðunum, sem tilgreind eru hér á eftir skal teljast skyldubundin við reglubundnar prófanir á aksturshæfni, nema 
þau sem merkt eru með „X“, sem tengjast ástandi ökutækisins og nothæfi þess á vegum en sem teljast ekki mikilvæg við prófun á 
aksturshæfni. 

„Ástæður bilunar“ gilda hvorki í tilvikum þar sem þær vísa til krafna, sem ekki er mælt fyrir um í viðkomandi löggjöf um viðurkenningu 
ökutækis þegar það var fyrst skráð eða tekið í notkun, né til krafna um ísetningu endurbótarhlutar.

Ef tilgreind skoðunaraðferð er sjónræn þýðir það að auk þess að horfa á viðkomandi atriði skal skoðunarmaður einnig, ef við á, taka 
á þeim, meta hávaða frá þeim eða nota aðrar viðeigandi skoðunaraðferðir án þess að nota búnað.

2.  UMFANG PRÓFUNAR

Prófunin skal a.m.k. taka til eftirfarandi sviða:

0)  Auðkenningu ökutækis

1)  Hemlabúnaðar

2)  Stýrisbúnaðar

3)  Útsýnar

4)  Ljósabúnaðar og hluta rafkerfis

5)  Ása, hjóla, hjólbarða, fjöðrunar

6)  Undirvagns og viðfests búnaðar

7)  Annars búnaðar

8)  Óþæginda 

9)  Viðbótarprófana fyrir ökutæki til farþegaflutninga í flokkum M2 og M3.

3.  INNTAK PRÓFANA OG PRÓFUNARAÐFERÐIR, MAT Á ANNMÖRKUM ÖKUTÆKJA

Prófunin skal hið minnsta ná yfir atriðin og nota lágmarksstaðlana og ráðlögðu aðferðirnar sem tilgreind eru í töflunni hér á eftir.

Framkvæma skal mat, í hverju tilviki fyrir sig, á annmörkum hvers kerfis og íhlutar í ökutækjum, sem gengst undir prófun í samræmi 
við viðmiðanirnar sem settar eru fram í þeirri töflu.

Meta skal annmarkana, sem ekki eru taldir upp í þessum viðauka, með tilliti til áhættunnar sem þeir hafa í för með sér fyrir 
umferðaröryggi. 

II. VIÐAUKI

LÁGMARKSKRÖFUR UM INNTAK SKÍRTEINIS UM AKSTURSHÆFNI

Skírteini um aksturshæfni, sem gefið er út í kjölfar prófunar á aksturshæfni, skal a.m.k. ná yfir eftirfarandi atriði en á undan þeim skulu 
koma samsvarandi samræmdar tákntölur Sambandsins:

1)  verksmiðjunúmer ökutækis (e. VIN number eða chassis number),

2)  númer skráningarmerkis ökutækis og tákn skráningarríkis,

3)  stað og dagsetning prófunarinnar,

4)  stöðu kílómetramælis þegar prófun fór fram, ef hún er tiltæk,

5)  flokk ökutækis, ef hann er tiltækur,

6)  annmarka, sem finnast, og alvarleikastig þeirra,

7)  niðurstöðu prófunar á aksturshæfni,

8)  dagsetningu næstu prófunar á aksturshæfni eða hvenær núgildandi skírteini rennur út, ef þessar upplýsingar eru ekki veittar með 
öðrum hætti,

9)  heiti prófunarfyrirtækis eða -stöðvar og undirritun eða auðkenni skoðunarmannsins sem ber ábyrgð á prófuninni,

10)  aðrar upplýsingar. 

_______

III. VIÐAUKI

LÁGMARKSKRÖFUR UM AÐSTÖÐU TIL PRÓFANA Á AKSTURSHÆFNI OG PRÓFUNARBÚNAÐ

I.  Aðstaða og búnaður

 Prófanir á aksturshæfni, sem fara fram í samræmi við aðferðirnar, sem mælt er með og tilgreindar eru í I. viðauka, skulu framkvæmdar í 
viðeigandi aðstöðu og með viðeigandi búnaði. Þetta getur, eftir atvikum, falið í sér notkun færanlegra prófunareininga. Nauðsynlegur 
prófunarbúnaður fer eftir því hvaða ökutækjaflokka á að prófa eins og lýst er í töflu I.   Aðstaða og búnaður skal vera í samræmi við 
eftirfarandi lágmarkskröfur:

1)  prófunaraðstaða með fullnægjandi rými til að meta ökutækin og sem uppfyllir nauðsynlegar kröfur um heilbrigði og öryggi.

2)  Nægilega stór akrein til að nota við hverja prófun, gryfja eða lyfta og, að því er varðar ökutæki með hámarksmassa yfir 3,5 
tonnum, búnaður til að lyfta ökutæki á öðrum ásnum, með viðeigandi lýsingu og, ef nauðsyn krefur, loftunarbúnaði. 

3)  Að því er varðar prófun á ökutæki, keflahemlaprófari, sem getur mælt, sýnt og skráð hemlunarkrafta og loftþrýsting í 
lofthemlakerfi, í samræmi við viðauka A við ISO-staðal 21069-1 um tæknilegar kröfur um keflahemlaprófara eða jafngilda 
staðla,

4)  Að því er varðar prófun á ökutækjum með hámarksmassa undir 3,5 tonnum, keflahemlaprófari í samræmi við 3. lið, sem þarf 
ekki að geta skráð og sýnt hemlunarkrafta, fetilkraft og loftþrýsting í lofthemlakerfum,

 eða

 plötuhemlaprófari, sem er sambærilegur keflahemlaprófara í samræmi við 3. lið, sem þarf ekki að geta skráð hemlunarkrafta, 
fetilkraft og sýnt loftþrýsting í lofthemlakerfum.

5)  Hraðaminnkunarmælir, sem skráir niðurstöður á meðan mælitæki, sem mæla ekki samfellt, verða að skrá/geyma mælingar á 
a.m.k. 10 sekúndna fresti.

6)  Búnaður til prófunar á lofthemlakerfum, eins og þrýstimælar, tengibúnaður og slöngur,

7)  Álagsskynjari fyrir hjól eða ás til að ákvarða álag á ásinn (valkvæður búnaður til að mæla tveggja hjóla álag, eins og þyngdarpúða 
hjóls og þyngdarpúða áss).

8)  Tæki, sem prófar fjöðrun á milli hjóls og áss (skynjari fyrir hlaup í hjólum) án þess að lyfta ásnum, sem uppfyllir eftirfarandi 
kröfur:

a)  tækið verður að vera búið a.m.k. tveimur vélknúnum plötum, sem geta færst í sitthvora áttina, bæði langsum og þversum,

b)  stjórnandinn verður að geta stýrt hreyfingu platnanna frá staðsetningu prófunarinnar,

c)  að því er varðar ökutæki með hámarksmassa yfir 3,5 tonnum skulu plöturnar vera í samræmi við eftirfarandi tæknilegar 
kröfur:

— þær skulu geta færst um a.m.k. 95 mm langsum og þversum,

— hraði hreyfingarinnar, langsum og þversum, skal vera á bilinu 5–15 cm/s.

(1)  Tilskipun Evrópuþingsins og ráðsins 2004/22/EB frá 31. mars 2004 um mælitæki (Stjtíð. ESB L 135, 30.4.2004, bls. 1).

9)  Hljóðstigsmælir í II. flokki, ef hljóðstig er mælt.

10)  Greiningartæki fyrir fjórar lofttegundir (e. 4-gas analyser) í samræmi við tilskipun Evrópuþingsins og ráðsins 2004/22/EB (1).

11)  Tæki til að mæla gleypnistuðul með nægilegri nákvæmni.

12)  Einn miðunarbúnaður fyrir aðalljósker, sem gerir kleift að prófa stillingar aðalljóskersins í samræmi við ákvæðin um stillingu 
aðalljóskera vélknúinna ökutækja (tilskipun 76/756/EBE); auðvelt þarf að vera að greina skilin á milli birtu og myrkurs í 
dagsljósi (án þess að um sé að ræða beint sólarljós).

13)  Tæki til að mæla mynsturdýpt hjólbarða.

14)  Tæki til að tengjast rafrænum skilfleti ökutækis, eins og skönnunartæki fyrir innbyggt greiningartæki.

15)  Tæki til að greina leka fljótandi jarðolíugass/þjappaðs jarðgass/fljótandi jarðgass, ef slík ökutæki eru prófuð.

 Hægt er að sameina öll framangreind tæki í eitt samsett tæki, að því tilskildu að það hafi ekki áhrif á nákvæmni hvers tækis.

II.  Kvörðun búnaðar sem notaður er til mælinga

 Ef annað er ekki tilgreint í viðkomandi löggjöf Sambandsins skal tíminn sem líður á milli tveggja kvarðana ekki vera lengri en:

i.  24 mánuðir varðandi mælingu þyngdar, þrýstings og hljóðstigs,

ii.  24 mánuðir varðandi mælingu krafta,

iii.  12 mánuðir varðandi mælingu losun lofttegunda.

_____________

IV. VIÐAUKI

LÁGMARKSKRÖFUR UM HÆFNI, ÞJÁLFUN OG VOTTUN SKOÐUNARMANNA

1.  Hæfni

 Áður en umsækjanda um stöðu skoðunarmanns er heimilað að framkvæma reglubundnar prófanir á aksturshæfni skulu aðildarríkin 
eða lögbær yfirvöld staðfesta að sá einstaklingur:

a)  hafi vottaða þekkingu og skilning á eftirfarandi sviðum sem skipta máli fyrir ökutæki:

— aflfræði,

— hreyfifræði,

— hreyfifræði ökutækis,

— brunahreyflum,

— efnum og efnavinnslu,

— rafeindatækni,

— rafkerfum,

— rafeindaíhlutum ökutækis,

— upplýsingatæknibúnaði,

b)  hafi a.m.k. þriggja ára skjalfesta reynslu eða jafngildi þess, eins og skjalfesta handleiðslu eða nám og viðeigandi þjálfun á 
framangreindum sviðum ökutækja.

2.  Grunnþjálfun og upprifjunarþjálfun

 Aðildarríki eða lögbær yfirvöld skulu tryggja að skoðunarmenn fái viðeigandi grunnþjálfun og upprifjunarþjálfun eða gangist undir 
viðeigandi próf, þ.m.t. í bóklegum og verklegum þáttum, til að gera þeim kleift að fá heimild til að framkvæma prófanir á aksturshæfni. 

 Grunnþjálfun og upprifjunarþjálfun eða viðeigandi próf skulu að lágmarki fela í sér eftirfarandi viðfangsefni:

a)  Grunnþjálfun eða viðeigandi próf

 Grunnþjálfun, sem aðildarríki eða viðurkennd námsmiðstöð í aðildarríkis veita, skal a.m.k. fela í sér eftirfarandi viðfangsefni:

i.  ökutækjatækni:

— hemlakerfi,

— stýrisbúnað,

— sjónsvið,

— uppsetningu ljósa, ljósabúnaðar og rafeindaíhluta,

— ása, hjóla og hjólbarða,

— undirvagn og yfirbyggingu,

— óþægindi og útblástur,

— viðbótarkröfur um sérstök ökutæki,

ii.  prófunaraðferðir,

iii.  mat á annmörkum,

iv.  lagaskilyrði um ástand ökutækis sem á að viðurkenna,

v.  lagaskilyrði um prófun á aksturshæfni,

vi.  stjórnsýsluákvæði um viðurkenningu ökutækis, skráningu og prófun á aksturshæfni,

vii.  upplýsingatæknibúnað sem tengist prófun og stjórnsýslu.

b)  Upprifjunarþjálfun eða viðeigandi próf

  Aðildarríki skulu tryggja að skoðunarmenn fái reglulega upprifjunarþjálfun eða gangist undir viðeigandi próf sem aðildarríki eða 
viðurkennd námsmiðstöð aðildarríkis veitir eða ákvarðar. 

  Aðildarríki skulu tryggja að inntak upprifjunarþjálfunar eða viðeigandi prófs geri skoðunarmönnum kleift að viðhalda og rifja 
upp tilskilda þekkingu og færni sem tengist viðfangsefnunum sem um getur í i.–vii. lið a-liðar hér að framan.

3.  Hæfisskírteini

 Skírteini eða jafngilt skjal, sem gefið er út til handa skoðunarmanni, sem hefur heimild til að framkvæma prófanir á aksturshæfni, skal 
innihalda a.m.k. eftirfarandi upplýsingar:

— auðkenni skoðunarmanns (eiginnafn, kenninafn),

— ökutækjaflokka þar sem skoðunarmaður hefur heimild til að framkvæma prófanir á aksturshæfni,

— heiti útgáfuyfirvalds,

— útgáfudag.

_______

V. VIÐAUKI

EFTIRLITSAÐILAR

Reglur og verklag um eftirlitsaðila, sem aðildarríkin koma á fót í samræmi við 14. gr., skulu a.m.k. fela í sér eftirfarandi lágmarkskröfur:

1.  Verkefni og starfsemi eftirlitsaðilanna

 Eftirlitsaðilarnir skulu a.m.k. inna af hendi eftirfarandi verkefni:

a)  hafa eftirlit með prófunarstöðvum:

— athuga hvort athafnasvæði og prófunarbúnaður uppfylli lágmarkskröfur,

— sannreyna hvort viðurkenndur aðili uppfylli lögboðnar kröfur,

b)  hafa eftirlit með þjálfun og prófum skoðunarmanna:

— sannreyna grunnþjálfun skoðunarmanna,

— sannreyna reglubundna upprifjunarþjálfun skoðunarmanna,

— veita prófdómurum eftirlitsaðila reglubundna upprifjunarþjálfun,

— framkvæma eða hafa umsjón með prófum,

c)  gera úttekt:

— gera úttekt á prófunarstöðvum áður en þær eru viðurkenndar,

— gera reglubundnar endurúttektir á prófunarstöðvum,

— gera sérstaka úttekt ef um er að ræða frávik frá kröfum,

— gera úttekt á þjálfunar-/prófmiðstöðvum,

d)  vakta, t.d. með eftirfarandi ráðstöfunum:

— endurprófa tölfræðileg gildi hluta prófaðra ökutækja,

— fara í „hulduheimsókn“ (e. mystery shopper) (valkvætt að nota bilað ökutæki),

— greina niðurstöður prófana á aksturshæfni (tölfræðiaðferðir),

— leggja fram kæru vegna prófana,

— rannsaka kvartanir,

e)  fullgilda niðurstöðu mælinga vegna prófana á aksturshæfni,

f)  leggja fram tillögu að afturköllun eða tímabundinni niðurfellingu viðurkenningar prófunarstöðva og/eða skoðunarmanna:

— þegar stöð eða viðkomandi skoðunarmaður uppfyllir ekki þýðingarmikla kröfu um viðurkenningu,

— þegar meiriháttar frávik frá kröfum koma í ljós,

— þegar niðurstöður úttekta eru hvað eftir annað neikvæðar,

— þegar óflekkað mannorð stöðvarinnar eða viðkomandi skoðunarmanns skaðast. 

2.  Kröfur sem varða eftirlitsaðilann

 Kröfur, sem gilda um starfsfólk eftirlitsaðilans, skulu taka til eftirfarandi sviða:

— tæknilegrar færni,

— óhlutdrægni,

— staðla sem varða gæði og þjálfun.

3.  Reglur og verklag

 Hvert aðildarríki eða lögbært yfirvald þess skal mæla fyrir um viðeigandi reglur og verklag sem skal a.m.k. fela í sér eftirfarandi þætti:

a)  kröfur um viðurkenningu prófunarstöðva og eftirlit með þeim:

— umsókn um leyfi til að starfa sem prófunarstöð,

— ábyrgðarsvið prófunarstöðva,

— heimsókn eða heimsóknir áður en leyfi er veitt til að sannprófa hvort allar kröfur séu uppfylltar,

— leyfi prófunarstöðva,

— reglubundnar endurprófanir/-úttektir á prófunarstöðvum,

— reglubundið eftirlit með prófunarstöðvum til að athuga hvor þær fari áfram að viðeigandi reglum og verklagi, 

— gagnreyndar athuganir eða úttektir á prófunarstöðvum án fyrirvara,

— greining prófunargagna til að athuga hvort sannanir séu fyrir hendi að farið sé að viðeigandi reglum og verklagi,

— afturköllun eða tímabundin niðurfelling leyfis prófunarstöðva, 

b)  skoðunarmenn prófunarstöðva:

— kröfur til að geta orðið vottaður skoðunarmaður,

— grunnþjálfun, upprifjunarþjálfun og próf,

— afturköllun eða tímabundin niðurfelling á vottun skoðunarmanna,

c)  búnaður og athafnasvæði:

— kröfur um prófunarbúnað,

— kröfur um athafnasvæði þar sem prófun fer fram,

— kröfur um skilti,

— kröfur um viðhald og kvörðun prófunarbúnaðar,

— kröfur um tölvukerfi,

d)  eftirlitsaðilar:

— valdsvið eftirlitsaðila,

— kröfur sem gilda um starfsfólk eftirlitsaðila,

— kærur og kvartanir.

__________




